
Lakshmi Shatakam

லக்ஷ்மீஶதகம்

ஆநந்த³ம் தி³ஶது ஶ்ரீஹஸ்திகி³ரௌ ஸ்வஸ்திதா³ஸதா³ மஹ்யம் ।
யா கௌதுகம் வித⁴த்தே ஸாக்ரு’தேநாவலோகநேந ஹரே: ॥ 1॥
யந்நாம கீர்தநீயம் ஶ்ரீரித்யாதௌ³ ப்ரியம் ஹரேர்நாம்நாம் ।
ஸா மே ஸமஸ்தஜநநீ ஸந்ததமுத³யாய பூ⁴யஸே பூ⁴யாத் ॥ 2॥
ஶ்ரீவரதே³ஶ்வரத³யிதே வாஞ்சா²மி த்வாம் யதா²மதி ஸ்தோதும் ।
ஸ்வல்போऽபி டி³ம்ப⁴ஜல்போ மாது: ப்ரீதிம் கத²ம் ந ஸஞ்ஜநயேத் ॥ 3॥
முரரிபுமோஹநதா⁴ம்நே மூர்திவிநிர்தூ⁴தவிஷ்பு²ரத்³தே⁴ம்நே ।
தி³விஷத³மேயவிபூ⁴ம்நே லக்ஷ்மீநாம்நே பரம் நமோ பு⁴ம்நே ॥ 4॥
கரிகி³ரிநாயககாந்தே தா³ந்தஜநஸ்வாந்தபங்கஜநிஶாந்தே ।
மயி ப⁴வமரணாஶ்ராந்தே கருணாம் ஶரணாக³தே குரு ப்ரகு³ணாம் ॥ 5॥
வாசாமக்ரு’த்ரிமாணாமபி முநிமநஸாமகோ³சரே தே³வி! ।
த்வத்³வர்ணநே மதீ³யாம் காங்க்ஷாம் ஸப²லாம் கரோது தே கருணா ॥ 6॥
மாக²த்³விது⁴ விம்பா³ஸ்யே மங்க³ளஸௌம்யாக்ரு’தே கு³ருஶ்ரோணி ! ।
ப்⁴ரு’கு³நந்தி³நி மந்த³க³தே ரோமலதாஹே ஜயாப்³தி⁴குலகேதோ ! ॥ 7॥
த⁴ந்யம் ப்ரஸூநக³ர்ப⁴ம் த⁴ம்மில்லம் தே³வி தாவகம் மந்யே ।
ப்ரஸவஶரேண ந்யஸ்தம் தூணம் பா³ணௌக⁴பூர்ணமர்ணவஜே ॥ 8॥
த்வத்கேஶபாஶஶோபா⁴பரிமோஷாணாம் ப²லம் பயோதா³நாம் ।
தே³வி தடித்³கு³ணவந்தோ⁴ நோத³நமநிலை: பலாயநம் தி³க்ஷு ॥ 9॥
நிந்த³தி நீரதி⁴கந்யே ! கசநிசயஸ்தே கலாபிநம் காந்த்யா ।
அஸ்யதி ப³ர்ஹம் ந கத²ம் பு⁴ஜங்க³வ்ரு’த்திஶ்ச பக்ஷபாதீ ச ॥ 10॥
ஜயது விபக்ஷம் பத்³மே ! ப³ர்ஹிணவர்ஹம் த்வதீ³யகேஶப⁴ரம் ।
த்வத்காந்தஸ்ய ஸபக்ஷம் க⁴நமபி காந்த்யா கத²ம் பராகுருதே ॥ 11॥
வர்ஹம் விக³ர்ஹிதாப⁴ம் ஶஸ்தேநாநேந கேஶஹஸ்தேந ।

லக்ஷ்மீஶதகம்

மத்வாப⁴வந்மயூரா மந்தா³ஶா ஜீவிதே வ்ரு’தவிஷாஶா: ॥ 12॥
தி³வ்யாமம்பு³தி⁴கந்யே! த்³ரு’ஷ்ட்வா கேஶஶ்ரியம் தவாம்போ⁴தா:³ !
ஆருஹ்யாத்³ரிஶ்ரேஷ்ட²ம் குருதே த்ரபயேவ ஜீவநத்யாக³ம் ॥ 13॥
ஸிந்தூ³ரஸுந்த³ரீ தே பத்³மே !ஸீமந்தபத்³த⁴திர்பா⁴தி ।
வர்ஷாவலாஹகஸ்தா² வித்³யுல்லேகே²வ வீதசாஞ்சல்யா ॥ 14॥
வேணீமம்பு³தி⁴கந்யே ! ப்⁴ரு’ங்க³ஶ்ரேணீமிவ ஸ்பு²ரந்தீ தே ।
ஶம்ப³ரவைரிக்ரு’பாணீம் ஶங்கே மாநாபஹாரிணீம் ஶௌரே: ॥ 15॥
பா²லேநாபி⁴முகே²ந ப்ரதிமாகாங்க்ஷீ தவேந்து³ரம்பு³தி⁴ஜே ! ।
அர்தா⁴க்ரு’தி: கலாபி:⁴ பூர்ணோ ப⁴வதி க்ரியாஸமபி⁴ஹாராத் ॥ 16॥
கர்ணாவதம்ஸலக்ஷ்மீ கலயதி கமலே ! விஶாலத்³ரு’ஷ்டிஸ்தே ।
நீலோத்பலஸ்ய க்ரு’த்யம் கிமிதி ஶ்ருதிமூலஶாலிநீ சிந்த்யம் ॥ 17॥
வந்தீ³க்ரு’தம் கடாக்ஷைரிந்தீ³வரமேததி³ந்தி³ரே ! ஶ்ரவஸி ।
ந்யஸ்தம் புந: புநஸ்தந்நித்யம் ஶங்கீவ வீக்ஷதே சக்ஷு: ॥ 18॥
நயநமுத³ஞ்சத்கருணம் நாநாஶ‍்ரு’ங்கா³ரமங்க³ளாகாரம் ।
தே³வி த்வதா³ஶ்ரிதாநாம் கர்ணமதிக்ரவ்ய காஇக்ஷிதம் த³த்தே ॥ 19॥
கல்லோலிநீஶகந்யே ! த்வல்லோசநகாந்திலிப்ஸயா கிம் வா ।
த்³விஜராஜபாத³ஸேவாம் ஜீவஞ்ஜீவ: கரோதி ஸர்வோऽபி ॥ 20॥
ஸ்பு²ரதி தவ ஶ்ருத்யந்தே பதிரிதி யத் ப்ராஹுரம்ப³ ! வேத³வித:³ ।
ஶ்ருத்யந்தமேதி தத்தே த்³ரு’ஷ்டி: காந்தாவலோகநாஸக்தா ॥ 21॥
உல்லங்கி⁴தஶ்ருதீநாமுத³தி⁴ஸுதே ! ஶோப⁴நம் நஹீதி ம்ரு’ஷா ।
யேந தவேத³ம் வ்யக்தம் ஶ்ருதிபத²முல்லங்க்⁴ய ஶோப⁴நம் நயநம் ॥ 22॥
ஶ்ருத்யந்தே க்ரு’தவஸதி: பாத்³மருசிம் தே ப்ரகாஶயந்த்யப்³ஜே ! ।
பரமார்க³த்³ரு’ஷ்டிஸ்ரு’ஷ்டாம் த்³ரு’ஷ்டிரியம் வைஷ்ணவீம் ச தூ³ஷயதி ॥ 23॥
தே³வி ! நிமித்தகு³ணஸ்ய க்வாபி ந த்³ரு’ஷ்டம் ஹி கார்யஸங்க்ரமணம் ।
அந்ரு’தமிதீத³ம் வசநம் யத்வத³பாங்கா³த³நங்க³ஸத்³பா⁴வ: ॥ 24॥
ஆத்³யாவதாரஶோபா⁴மங்கீ³குர்வாணஸாத்மநாத²ஸ்ய ।
நிருபமஸுஷமம் கோ வா சக்ஷுஸ்தவ தே³வி ! த³க்ஷிண:ஸ்தோதும் ॥ 25॥

லக்ஷ்மீஶதகம்

அஸ்ரு’ஜத் கமலம் தா⁴தா துலநாம் தே³வீக்ஷணஸ்ய தே வாஞ்ச²ந் ।
அஸத்³ரு’ஶபா⁴வாத³முநா நாம ப்ராப்தம் ஜலஜமித்யுசிதம் ॥ 26॥
லோகஜநந்யதிபா⁴ஸ்வல்லோசநஶப²ரீவிராஜமாநம் தே ।
காந்தம் நாஸாவம்ஶம் கேதும் மத³நஸ்ய கே ந ஶம்ஸந்தி ॥ 27॥
த்வநாஸிகாத்தக³ந்த⁴ஸ்த்ரபயேவாகோ⁴முக²ஸ்திலப்ரஸவ: ।
முஹுரஶ்ரூணி ப்ராயோ முஞ்சதி மாதர்மரந்த³விந்து³மிஷாத் ॥ 28॥
நாஸாமௌக்திகமேதந்மந்யே வாராஶிகந்யகே! த⁴ந்யம் ।
தவ முக²தாராதி⁴பதே: காமாதே³கம் களஞமங்க³க³தம் ॥ 29॥
முக்தோத்பத்திஸ்தா²நம் ஸரஸிஜமிதி யத் ஸமஸ்தகவிஸித்³த⁴ம் ।
தத்³வயக்தீகரணம் தே நாஸாமுக்தாப²லஸ்ய தே³வி ! ப²லம் ॥ 30॥
பரிபூ⁴தகுந்த³குஸுமம் பா⁴ஸா நாஸாக்³ரபா⁴ஸ்வரம் பத்³மே ! ।
முக்தாப²லம் முராரேர்மோஹநகு³டி³கேவ மாந்மதீ² பா⁴தி ॥ 31॥
பா⁴ஸா விராஜமாநம் நாஸாமுக்தாப²லம் மம ஸ்பு²ரதி ।
அம்ப³ ! தவாநநபத்³மே ஸ்மிதருசிஹம்ஸீப்ரஸூதமண்ட³மிவ ॥ 32॥
து³ர்வ்ரு’த்த: க²லு லோகே கமலே !குர்யாத் ஸதாம் திரஸ்காரம் ।
நித்யஸுவ்ரு’த்தேந கத²ம் நாஸாமணிநா ஸதாம் திரஸ்கார: ॥ 33॥
கர்ணேந தேऽப்³தி⁴கந்யே! தாடங்காதே:³ ப்ரதீயதே ஶோபா⁴ ।
கர்ணஸ்ய ஹி ஸ்வபா⁴வ:ஶ்ரீமந்தம் யத் ஸ்வமாஶ்ரயம் குருதே ॥ 34॥
தர்கோ மமாப்³தி⁴கந்யே!ஹாடகதாடங்கசக்ரமர்க இதி ।
யத்³யேததே³ஷ ந ஸ்யாத் கர்ணாஸக்தி: கத²ம் ப⁴வேத³ஸ்ய ॥ 35॥
பா⁴தி கபோல: கமலே! பத்யு: ஶ‍்ரு’ங்கா³ரமணிமயாத³ர்ஶ: ।
ப்ரதிப²லிததந்முகோ²ऽயம் ஹ்ரு’த³இவ ஸோऽதோ⁴விகஸ்வராம்பு³ருஹ: ॥ 36॥
மது⁴ரவசோக³ணநாயாம் மாதஸ்த்வத்³கீ³ரபூ⁴தி³யம் ப்ரத²மா ।
நைவ த்³விதீயவார்தா கோகிலவாதே³குதோ நு பஞ்சமதா ॥ 37॥
ஸாம்யாபி⁴லாஷதோ³ஷம் ஸம்மார்ஷ்டும் த்வத்³விரா சிராதி³க்ஷோ: ।
சக்ரே பஞ்சஶரஸ்தம் சாபாநமநாபதே³ஶத: ப்ரணதம் ॥ 38॥
அர்ணவகந்யே ! த⁴ந்யாமாகர்ணயதஸ்த்வதீ³ரிதாம் வாசம் ।
ஶுகபிகவசநஶ்ரவணம் ஶ்ருதிபுடகடு தே³வி ! கஸ்ய வா ந ப⁴வேத் ॥ 39॥

கஸ்ய கி³ரஸ்தே ஶ்ரோது: கமலே வத³நாரவிந்த³கந்த³ளிதா: ।
ந ப⁴வேந்மஹதீ ப்ரீதிர்நாரத³மேகம் விநா முநீஶாநம் ॥ 40॥
மகரந்தா:³ஸுநரஸா: ஶுகபிகவாசோऽபி விஸ்வரா யேந ।
வீணா: பரிவாதி³ந்யஸ்தேந கிலாப்³ஜே ! தவோபமா ந கி³ராம் ॥ 41॥
அம்பா³பி⁴ஜாதவாணீத⁴நரஸமாது⁴ர்யசௌர்யகாரீ தே ।
அதிமர்த³நாஸஹிஷ்ணுர்முஷிதரஸாநேஷ முஞ்சதீவேக்ஷு: ॥ 42॥
நீரதயேவ மரந்தோ³ பா⁴வ்யஶ்ஶ்ரவணே தவாப்³தி⁴ஜே ! வாசாம் ।
ஸ்வாதி³த ஏவ ஸுதா⁴யா:ஸ்வாத்³யேதி க்²யாதிரபி ந மாது⁴ர்யாத் ॥ 43॥
அத⁴ரேண ப³ந்து⁴ஜீவம் முக²த: ப்ராபா⁴திகம் ச ராஜீவம் ।
தூ³ரீகரோஷி கிம் வா தே³வி ! த்வம் ஸர்வஜீவகருணார்த்³ரா ॥ 44॥
அந்தே வஸந் த்³விஜாநாமவதா³தாநாமதிஸ்பு²ரத்³ரூப: ।
அம்ப³ ! தவாதி⁴கமத⁴ரோ பி³ம்ப³ப்ரதிபி³ம்ப³யோக்³யோऽபூ⁴த் ॥ 45॥
ஸந்ததபல்லவயோகே³முக்திர்ந ஶுசேரபீதி வாங் மித்²யா ।
தே³வி! தவாத⁴ர பல்லவஸம்யோகே³ऽத்⁴யமலா த்³விஜா முக்தா: ॥ 46॥
தவ தடிநீபதிகந்தே² ! த்³விஜபடலீ வத³நஶுக்திமுக்தாஶ்ரீ: ।
அதநுயஶோபீ³ஜாநாமங்குரபங்க்தி: பரிஸ்பு²ரந்தீவ ॥ 47॥
வத³நம் ஸுதா⁴கரஸ்தே வாரிதி⁴கந்யே ! ந தத்ர ஸந்தே³ஹ: ।
வசநாபதே³ஶமேதந்நோ சேத³ம்ரு’தம் கத²ம் தத: ப்ரப⁴வேத் ॥ 48॥
ப்⁴ரூயுக³ளம் ப்⁴ரு’கு³தநயே !குஸுமஶரஸ்யேவ ஸவ்யஸாசிதயா ।
ஆரோபிதாக்ஷிபா³ணம் கோத³ண்ட³த்³வந்த்³வமிதி மதிம் த³த்தே ॥ 49॥
அப்³ஜத்³வயமபி விஜிதம் தவ கமலே! வக்த்ரஶோப⁴யா தத்ர ।
அம்ப³ரமேகம் ஶரணம் ஶம்ப³ரமபரம் ச ஸத்வரம் ப்ராபத் ॥ 50॥
சந்த்³ரோऽப⁴வத்³ விஷாதீ³ சாரு முக²ம் தே³வி! தாவகம் வீக்ஷ்ய ।
குக்ஷிக³தம் க³ரமஸ்ய ப்ராஹு: பங்கம் களங்கமித்யேகே ॥ 51॥
விஜிதஸ்த்வந்முக²காந்த்யா தே³வி ! நிராஶோ நிஶாகரோ ஜீவே ।
ப்⁴ரு’கு³பதநம் குருதேऽஸாவஸ்தமத² வ்யாஜதோऽந்வஹம் தூர்ணம் ॥ 52॥
அம்ப³ ! யதஸ்தே நிதராமாநநகாந்த்யா த்ரு’ணீக்ரு’தஶ்சந்த்³ர: ।

ஆத: கில த்ரு’ணபு³த்³த⁴யா முஞ்சதி நைநம் ம்ரு’க:³ கதா³சித³பி ॥ 53॥
தே³வி ! தவாநநதுலநாமபி⁴லஷதாம் ஸாக³ஸாம் ஸரோஜாநாம் ।
மஜ்ஜநமப்ஸு ச ப³ந்த: ⁴ ஶைவலபாஶேந ஷட்பதை:³ ப்ரஸ்ரு’தி: ॥ 54॥
த்³விஜராஜஸ்யாப்யப்³ஜே ! த்வத்³வக்த்ரேணோபமாநரஹிதேந ।
ஸமதாபி⁴லாஷதோ³ஷாத்³தோ³ஷாகரதா விதோ⁴ர்து³ரந்தாப்⁴ரு’த் ॥ 55॥
பத்³மே ! பரஸ்வஹரணம் தோ³ஷாயேதி ப்ரபா⁴ஷணம் மித்²யா ।
அபஹ்ரு’த்ய ராஜலக்ஷ்மீமபதோ³ஷம் யத்³விபா⁴தி தே வக்த்ரேம் ॥ 56॥
நிர்ஜித்ய நீரஜாதம் நிகி²லம் முரவைரிஸுந்த³ரி !முகே²ந ।
ஆஸநமாகலிதம் தே நூநம் பத்³மாஸநாஸி தேநைவ ॥ 57॥
த்வத்³வத³நாபி⁴ப⁴வோத்³யத்தாபாதிஶயம் தி³வாநிஶம் பத்³மம் ।
அம்ப⁴ஸி வாஸம் குருதே நூநம் தஸ்யாபநோத³நாயாப்³ஜே ! ॥ 58॥
ஸந்ததமித்ரவிரோதீ⁴ தோ³ஷாஸக்த: கலங்கவாநிந்து:³ ।
தவ வத³நேந கத²ம் வா கமலே! கல்யாணகு³ணபு⁴வா துல்ய: ॥ 59॥
தே³வி! தவாநநசந்த்³ரப்ரஸாத³பி⁴க்ஷாடநேந ராஜாபி ।
பூர்ணஶ்சந்த்³ரிகயாஹோ ஜீவஞ்ஜீவஸ்ய த்ரு’ப்திமாதநுதே ॥ 60॥
த்வத்கண்ட²காந்திபா⁴க்³யம் த்³ரு’ஷ்ட்வா ஶங்கா²ஸ்ஸஹஸ்ரஶோ தே³வி ! ।
தல்லாபா⁴ய பயோதே⁴ரந்தம் க³த்வா சிரம் தபஸ்யந்தி ॥ 61॥
கண்டே²ந தே ஹ்ரு’தஶ்ரீ: கமலே ! விமலோऽபி ஸந்ததம் கம்பு:³ ।
கு⁴முகு⁴முநிநத³வ்யாஜாத் க்ரோஶதி ராஜ்ஞாம் புர:ஸமயத³ர்ஶீ ॥ 62॥
த்வத்கண்ட²காந்திஜநிதம் ப⁴ஞ்ஜநமாக்²யாதுமுத்³யதா ஜலஜா: ।
விஸ்த்ரு’தஜநஶப்³த³தயா பத்³மிந்யாம்ரேட³யந்தி ப⁴ம் ப⁴மிதி ॥ 63॥
கம்பு³ப்⁴ரமேண கண்ட²ம் சக்ரப்⁴ராந்த்யா நிதம்ப³பி³ம்ப³மபி ।
பரிம்ரு’ஶதி தே கராப்⁴யாம் பதிரதிது³ர்பே⁴த³ஶங்க²சக்ராப்⁴யாம் ॥ 64॥
பா³ஹூ ஶிரீஷமாலாமார்த³வகீதந்து³மர்த³நே ராஹூ ।
ஸேதூ ஸமக்³ரஶோபா⁴ஸிந்தோ⁴ர்மந்யே ஸமுத்³ரகந்யே ! தே ॥ 65॥
அதிஸுரபி:⁴ கரபத்³மோ வாஞ்சி²ததா³நைர்ந கேவலம் க³ந்தை: ⁴ ।
வாரிதி⁴புத்ரி ! வதா³ந்யம் கவிமுக்தம் தே³வி! கல்பமாதநுதே ॥ 66॥

தே³வி ! கரேண ப⁴வத்யா த³த்தஸமஸ்தேப்ஸிதேந ப⁴க்தாநாம் ।
ஸ்பர்ஶநதூ³ரீகரணம் ஸோத³ரகீ³ர்வாணஶாகி²நாமுசிதம் ॥ 67॥
தே³வி ! தவாநநபா⁴ஸா பரிபூ⁴த: பர்வசந்த்³ரமா நூநம் ।
தேந ஹி ஶஶ்வத் பரிதி⁴வ்யாஜப்ராகாரமத்⁴யமத்⁴யாஸ்தே ॥ 68॥
பத்³மகுலம் பரிபூ⁴தம் பத்³மே ! த்வத்பாணிபத்³மராகே³ண ।
தத்ப்ரேஷிதம் ஸதை³கம் த்வத்பாணிம் ஸேவதே ஸரோஜாதம் ॥ 69॥
அநுதி³நமர்காபி⁴முக²ம் வநபு⁴வி ஶைவாலவல்கலம் கமலம் ।
தப்த்வா தபோऽதிதீவ்ரம் ப்ராபத் த்வத்பாணிபத்³மஸாத⁴ர்ம்யம் ॥ 70॥
ஹாரா விபா⁴ந்தி கௌ³ரா ஹரித³யிதே ! தே முகோ²டு³ராஜஸ்ய ।
ஸேவார்த²மாக³தாநாம் தாராணாமிவ க³ணா: புரோகா³ணாம் ॥ 71॥
ஹாரலதா தப³ பத்³மே !ஸுகுமாரஸ்யாங்க³பூ⁴குமாரஸ்ய ।
க்ரீடா³ம்ரு’ணாளடோ³ளாஶங்காம் நாங்க்ரூரயத்யஸௌ கஸ்ய ॥ 72॥
தவ குசகி³ரிதடவாஸீ க்ரு’தரோமாளீநகந்யகாஸ்நாந: ।
கஶ்சந முக்தாஹாரோ யோகீ³வாபா⁴தி நித்யஶுத்³தா⁴த்மா ॥ 73॥
உந்நதிமுரோஜயுக்³மே ! பத்³மே த்³ரு’ஷ்டைவ பர்வதாஸ்த்ரபயா ।
உத³தௌ⁴ சிரம் நிலீநா பீ⁴த்யா ஶக்ராதி³தி ப்ரதா²மாத்ரம் ॥ 74॥
தவ குசகும்ப⁴த்³வந்த்³வே ப³த்³த⁴ஸ்பர்தா⁴நி டா³டி³மப²லாநி ।
துலநாஹீநா: கீராஸ்துண்டை³ரேதாநி க²ண்ட³யந்த்யப்³ஜே ! ॥ 75॥
கோத³ண்ட³ஸ்ய புராரேருத்³த³ண்ட³ஸ்யாபி ஹந்த பா³ணஸ்ய ।
கப³ளீகுருதே மாநம் புக³ளீ குசயோஸ்தவேந்தி³ரே ! யுக³பத் ॥ 76॥
ஸந்ததமுக்தாஹாராவபி தவ பீநௌ பயோத⁴ரௌ பா⁴த: ।
தேந கத²ம் பீநத்வம் தே³வி ! ப⁴வேத்³ராத்ரிபோ⁴ஜநே மாநம் ॥ 77॥
கநகமஹீக⁴ரகௌ³ரவகப³லீகரணாதி³வாதிபீநமபி ।
முக்தாஹாரவதா³ஸ்தே ஸ்தநயுக³ளம் தே³வி ! தாவகம் சித்ரம் ॥ 78॥
இதி கில த³ர்ஶநரீதி: கார்யமுபாதா³நகாரணாபி⁴த்ரம் ।
தே³வி! தவ ஸ்தநகும்பௌ⁴ சக்ராபி⁴ந்நௌ கத²ம் ந த்³ரு’ஶ்யேதே ॥ 79॥
கலயதி த³ண்ட:³ கலஶம் ஸர்வைர்ப³ஹுஶ: ஶ்ருதம் ச த்³ரு’ஷ்டம் ச ।
ஜநநி ! தவ ஸ்தநகலஶோ ஜநயதி மது⁴வைரிமாநத³ண்ட³மஹோ ! ॥ 80॥

ஸர்வாரீணாம் ஜேதா து³ர்வாரேணைவ தே³வி! சக்ரேண ।
ஹந்த கத²ம் தே விஜித: காந்தோ வக்ஷோருஹாத்மசக்ரேண ॥ 81॥
கல்லோலிநீஶகந்யே ! கலயே ரோமாவலிப்ரபே⁴தே³ந ।
தவ காந்திவார்தி⁴மத்⁴யே நவஜலத³ஶ்யாமகோ ஹரி: ஶேதே ॥ 82॥
நாமீஸரோவநாந்த: க்ரீட³ந்மத³நத்³விபாதி⁴போத்க்ஷிதாம் ।
ஶைவாலவல்லரீம் தே ரோமலதாம் தே³வி ! கத²யந்தி ॥ 83॥
மத்⁴ய: ப்ரத²மம் மாநம் மஹிதகு³ணௌக⁴ஸ்தவாநுமாநமபி ।
வபுரப்யுபமிதிஶப்³த³ம் தூ³ரீகுருதேऽம்ப³ ! கேந வர்ண்யாஸி ॥ 84॥
தவ குசகும்ப⁴ஸ்ய கு³ரோரந்தேவாஸீ விவேகஹீநஸ்ய ।
த³ர்ஶநயோக்³யோ நாபூ⁴ந்மத்⁴யஸ்தே தே³வி ! நாஸ்திவாத³ரத: ॥ 85॥
ப்ரத்யக்ஷாவிஷயத்வாத³திரிக்தத்வாத³நங்க³ஜநகத்வாத் ।
தே³வி ! வலிஶ்ரீப⁴ஜநாந்மத்⁴யஸ்தே காந்தவிப்⁴ரமம் தநுதே ॥ 86॥
சிந்தாமணிவாத³ஸ்தே கரயோர்த்³த³ஶி காமஶாஸ்த்ரவாதோ³ऽப்³ஜே ! ।
மத்⁴யே மாயாவாதோ³ கௌ³ரவவாத:³ பயோத⁴ரத்³வந்த்³வே ॥ 87॥
மஹத³ணுபரிமாணக³தம் விஶ்ராந்தம் தே³வி தாரதம்யம் தே ।
வக்ஷோருஹே ச மத்⁴யே ந வ்யோமாதௌ³ ந சாபி பரமாணௌ ॥ 88॥
கடி²நாத்மாக: ⁴ குருதே ஸர்வம் கமலே! க்ரு’த²ம் ஸநாமிக³தம் ।
த்³ரு’ஷ்டமிதீத³முரோஜே மத்⁴யம் க்ரு’ஶமேவ குர்வதி ஸ்பஷ்டம் ॥ 89॥
துங்க³பயோத⁴ரஶைலத்³வந்த்³வோத்³வஹநேந ஸந்ததம் தே³வி ! ।
பஶ்யாமி கார்யமுசிதம் மத்⁴யஸ்ய ஶ்ரீமதோऽபி தே மாத: ! ॥ 90॥
தவ ரோமராஜியமுநாநித்யஸ்பீ²தேऽபி மத்⁴யதே³ஶேऽஸ்மிந் ।
க்ஷாமகதா² கத²மப்³ஜே ! நாபீ⁴ஸரஸீபரிஷ்க்ரு’தேऽபி ஸதா³ ॥ 91॥
ரோமாளியூபத³ண்டே³ சிதபஶும் ப³த்³து⁴மம்ப³ ! தே பத்யு: । (ப³ந்து⁴மம்ப³)
ஸம்பாதி³தேவ ரஶநா த்ரிவலிமிஷேணாங்க³ஜந்மநாத்⁴வரிணா ॥ 92॥
ஆபா⁴தி நாபி⁴ரப்³ஜே ! தவ தநுஜநுஷா நிஷாத³வீரேண ।
பாதயிதும் ஹரிசித்தம் மத்தப⁴ம் ஸம்ப்⁴ரு’தோ யதா² க³ர்த: ॥ 93॥
ஶங்கே தவாம்ப³ ! நாபி⁴ம் ஶம்ப³ரரிபுணா விஜித்ய தை³த்யாரிம் ।

ரோமாளிநீலரத்நஸ்தம்ப⁴நிகா²தாய ஸம்ப்⁴ரு’தம் வப்⁴ரம் ॥ 94॥
நிவஸந்தி யேऽதி⁴காஞ்சி ப்ராய: ஶுத்³தா⁴ ப⁴வந்தி தே முக்தா: ।
இதி மணிரஶநாம்விகஸந்முக்தாவள்யாம்ப³ ! த³ர்ஶயஸ்யத்³தா⁴ ॥ 95॥
அவநதமௌலிரியம் த்வாமஞ்ஜலிமபி⁴நீய குஸுமகோஶமிஷாத் ।
ரம்பா⁴ தவோருவிஜிதா ஸம்பா⁴வயதீதி மே தர்க: ॥ 96॥
கும்பீ⁴ந்த்³ரகும்ப⁴வ்ரு’த்தம் ஜாநுத்³வந்த்³வம் தவாப்ரதித்³வந்த்³வம் ।
ஹந்த ஹரேரபி தை⁴ர்யம் ஹரதே து³ர்த⁴ர்ஷமப்³தி⁴ராஜஸுதே ! ॥ 97॥
ஜங்கா⁴ நிஷங்க³ஶங்காமங்கூரயத்யங்க³ஜேந்மநோ தே³வி ! ।
தத் க²லுதத³க்³ரபா⁴கே³பஶ்சஶரஸ்பூ²ர்திமங்கு³லிவ்யாஜாத்॥ 98॥ (ஸ்பூ²ர்திரங்கு³லிவ்யாஜாத்)

தவ பத³பா⁴வ: ப்ராப்தஸ்தாமரஸேநேதி நாத்ர ஸந்தே³ஹ: ।
கத²மந்யதா²ஸ யோகோ³ பா⁴வீ காந்தேந ஹம்ஸகேநாப்³ஜே ! ॥ 99॥
பாத³தலே பரித்³ரு’ஶ்யம் பத்³மே ! ரேகா²த்மநா ஸ்வயம் கூ³ட⁴ம் ।
தவ சரணஶ்ரீமிக்ஷாசரணம்வித³தா⁴தி ஸஜ்யமம்பு³ருஹம்॥ 100॥ (ஸத்யமம்பு³ருஹம்)

அர்கோऽபி யஸ்ய ப⁴ஜநாத³ஜநி ஶ்ரீமாநநேந ஜநிதஶ்ரீ: ।
பத்³மம் கத²ம் நு துலநாமர்ஹதி பாதே³ந தாவகேநாப்³ஜே ! ॥ 101॥
ஜலஜம் க்ரு’தஸங்கோசம் த்³விஜராஜஸ்தா²பி த³ர்ஶநே தே³வி ! ।
மாநிதமது⁴பம் ஶிரஸா கத²மதி⁴ரோஹேத் பதே³ந தே துலநாம் ॥ 102॥
ஸாம்ராஜ்யேऽம்பு³ருஹாணாம் தவ பத³மீடே³ऽபி⁴ஷிச்யமாநமிவ ।
ஜாநுஸ்ம்ரு’தாம் ஜநாநாம் ஹேது: ஸஞ்சிந்திதார்த²ஸித்³தீ⁴நாம் ॥ 103॥
(ஜாதிஸ்ம்ரு’தாம்)

மத³நத³ரீஜநகப³ரீநலிநைருத்³யந்மரந்த³ஸம்ஸாரே (?) ।
பாது பராக்ரு’தபத்³மம் மாதுர்ஜக³தாம் பதா³ம்பு³ஜாதம் மாம் ॥ 104॥
ஸம்பா⁴விதாபசாரம் ஜ்ஞாநாஜ்ஞாநாத்தவ ஸ்துதிவ்யாஜாத் ।
தே³வி ஸஹஸ்வ த³யாலோ ! தே³ஹி மம ஶ்ரீபதௌ பராம் ப⁴க்திம் ॥ 105॥
ஜக³தி க்²யாதிரஶேஷாத்த்வகுலேயேதி ஸர்வஸித்³தா⁴ந்தம் ।(?)
ஜநநி கத²ம் தே க்²யாதேருத்பத்தி: ஶ்ரூயதே புராணாதௌ³ ॥ 106॥
யஜ்ஞவராஹ:ஶ்ரீமாந் வாதூ⁴லம்பா³லஜோ தீ⁴மாந் ।
லக்ஷ்மீ ஶதகமதாநீத³க்ஷீணாநந்த³கந்த³ளீகந்த³ம் ॥ 107॥

லக்ஷ்மீஶதகம்

(This stotra in praise of Goddess Lakshmi, the

Deity of Hastigiri (Karmala in Tamil Nadu.)

இதி யஜ்ஞவராஹக்ரு’தம் லக்ஷ்மீஶதகம் ஸம்பூர்ணம் ।

